
					Prawfddarllenwyd y dudalen hon

Yr hwn sy'n dyfod ataf,

Newynu byth ni wna;

A'r hwn sy'n credu ynof,

Ni wna sychedu chwaith,

Caiff yfed dyfroedd bywiol

I dragwyddoldeb maith.







CYMMOD DRWY GRIST



CRIST ar Galfaria un prydnawn

Fu farw'n Iawn dros bechod;

Drwy rinwedd mawr ei aberth drud,

Daeth Duw a'r byd i gymmod.








	HAU MEWN DAGRAU



Y RHAI crediniol sydd yn hau

Mewn cur a dagrau chwerwedd,

Yn wobr i'w ffydd a'u gobaith llawn,

Cânt fedi mewn gorfoledd.











		NESAU AT DDUW.





NESAF yn hyderus a pharchus drwy ffydd

At Dduw i byrth Sion yn dirion bob dydd,

Caf yma dawelwch a heddwch o hyd,

I draethu'i weithredoedd ar gyhoedd i gyd.



Mewn hedd y preswyliaf tra byddaf fi byw

Yn mhabell ardderchog fanerog fy Nuw;

Cymdeithas ei Ysbryd yn hyfryd fwynhaf,

A gwerthfawr amlygiad o'i gariad a gaf.

